
				এই পাতাটির মুদ্রণ সংশোধন করা প্রয়োজন। 
\9&: রবীন্দ্র-রচনাবলী
শ্ৰীপতি কহিলেন, “সে অনেক কথা। পরে হইবে।” বলিয়া কাপড় ছাড়িয়া আহার করিলেন এবং তামাক খাইয়া শুইতে গেলেন । ভাবটা অত্যন্ত চিন্তিত ।
যোগমায়া অনেকক্ষণ কৌতুহল দমন করিয়া ছিলেন, শয্যায় প্রবেশ করিয়াই জিজ্ঞাসা করিলেন, “কী শুনিলে, বলে ।”
শ্ৰীপতি কহিলেন, “নিশ্চয় তুমি একটা ভুল করিয়ােছ।” শুনিবামাত্র যোগমায়া মনে মনে ঈষৎ রাগ করিলেন। ভুল মেয়েরা কখনোই করে না, যদি-বা করে কোনো সুবুদ্ধি পুরুষের সেটা উল্লেখ করা কর্তব্য হয় না, নিজের ঘাড় পাতিয়া লওয়াই সুযুক্তি। যোগমায়া কিঞ্চিৎ উষ্ণভাবে কহিলেন, “কিরকম শুনি ।”
শ্ৰীপতি কহিলেন, “যে-শ্ৰীলোকটিকে তোমার ঘরে স্থান দিয়াছ সে তোমার সই কাদম্বিনী নহে।” এমনতরো কথা শুনিলে সহজেই রাগ হইতে পারে- বিশেষত নিজের স্বামীর মুখে শুনিলে তো কথাই * टू श'अ लिप्रिंग ललक शैलशिष्ट हैকথার শ্ৰী ।” ܝ
শ্ৰীপতি বুঝাইলেন এ স্থলে কথার শ্ৰী লইয়া কোনোরূপ তর্ক হইতেছে না, প্রমাণ দেখিতে হইবে। যোগমায়ার সই কাদম্বিনী যে মারা গিয়াছে তাহাতে কোনো সন্দেহ নাই।
যোগমায়া কহিলেন, “ঐ শোনো ! তুমি নিশ্চয় একটা গোল পাকাইয়া আসিয়াছ। কোথায় যাইতে কোথায় গিয়াছ, কী শুনিতে কী শুনিয়াছ তাহার ঠিক নাই। তোমাকে নিজে যাইতে কে বলিল, একখানা চিঠি লিখিয়া দিলেই সমস্ত পরিষ্কার হইত।”
নিজের কর্মপটুতার প্রতি স্ত্রীর এইরূপ বিশ্বাসের অভাবে শ্ৰীপতি অত্যন্ত ক্ষুব্ধ হইয়া বিস্তারিতভাবে সমস্ত প্রমাণ প্রয়োগ করিতে লাগিলেন- কিন্তু কোনো ফল হইল না। উভয়পক্ষে হা-না করিতে করিতে রাত্রি দ্বিপ্রহর হইয়া গেল ।
যদিও কাদম্বিনীকে এই দণ্ডেই গৃহ হইতে বহিষ্কৃত করিয়া দেওয়া সম্বন্ধে স্বামী স্ত্রী কাহারও মতভেদ ছিল না, কারণ শ্ৰীপতির বিশ্বাস, তাহার অতিথি ছদ্মপরিচয়ে তাহার স্ত্রীকে এতদিন প্রতারণা করিয়াছে এবং যোগমায়ার বিশ্বাস সে কুলত্যাগিনী- তথাপি উপস্থিত তৰ্কটা সম্বন্ধে উভয়ের কেহই হার মানিতে চাহেন
উভয়ের কণ্ঠস্বর ক্রমেই উচ্চ হইয়া উঠিতে লাগিল, ভুলিয়া গেলেন পাশের ঘরেই কাদম্বিনী শুইয়া আছে ।
একজন বলেন, “ভালো বিপদেই পড়া গেল । আমি নিজের কানে শুনিয়া আসিলাম ।” আর-একজন দৃঢ়স্বরে বলেন, “সে কথা বলিলে মানিব কেন, আমি নিজের চক্ষে দেখিতেছি।” অবশেষে যোগমায়া জিজ্ঞাসা করিলেন, “আচ্ছা, কাদম্বিনী কবে মরিল বলে দেখি ” ভািগনীর কােনেকী টুরি তারিখে সহিত সৈন্য’বাঙ্কি দিয়া ইশক্তি এর সংগ্ৰহণ শ্ৰীপতি যে তারিখের কথা বলিলেন, উভয়ে হিসাব করিয়া দেখিলেন যেদিন সন্ধ্যাবেলায় কাদম্বিনী র্তাহাদের বাড়িতে আসে সে তারিখ ঠিক তাহার পূর্বের দিনেই পড়ে। শুনিবাৰ্মাত্র যোগমায়ার বুকটা হঠাৎ কঁপিয়া উঠিল, শ্ৰীপতিরও কেমন একরকম বোধ হইতে লাগিল ।
এমন সময়ে তঁহাদের ঘরের দ্বার খুলিয়া গেল, একটা বাদলার বাতাস আসিয়া প্ৰদীপটা ফস করিয়া নিবিয়া গেল। বাহিরের অন্ধকার প্রবেশ করিয়া একমুহূর্তে সমস্ত ঘরটা আগাগোড়া ভরিয়া গেল।কাদম্বিনী একেবারে ঘরের ভিতরে আসিয়া দাড়াইল। তখন রাত্রি আড়াই প্রহর হইয়া গিয়াছে, বাহিরে অবিশ্রাম বৃষ্টি পড়িতেছে। ,
के लि' था ल० को बिना कि शिन् शि
味
যোগমায়া ভয়ে চীৎকার করিয়া উঠিলেন- শ্ৰীপতির বাকঘূর্তি হইল না।

